
 

 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑲᒪᒋᔭᖃᑦᑎᐊᕐᓂᕐᓗ 
 

ᐃᔪᒃᑲᕐᓂᕐᒧᑦ ᓴᐳᔾᔨᓂᖅ 
ᐃᖅᑲᓇᐃᔭᖅᑎᓂᑦ ᐊᑦᑕᕐᓇᖏᑦᑐᒦᑎᑦᓯᓂᕐᒥᑦ ᐳᖅᑐᔪᒥᑦ ᐃᖅᑲᓇᐃᔮᓕᓐᓂᑦ 
 
ᐊᕐᕌᒍᑕᒫᑦ ᓄᓇᑦᓯᐊᕐᒥᑦ ᓄᓇᕗᒻᒥᓪᓗ, ᐃᖅᑲᓇᐃ.ᔭᖅᑏᑦ ᐊᑦᓱᕈᖃᑦᑕᕐᒪᑕ ᐱᒻᒪᕆᐅᔪᒥᑦ ᐋᓐᓂᕐᓂᕐᒧᑦ ᐱᔾᔪᑎᒋᑦᓱᒍ 
ᐃᔪᒃᑲᕋᐃᒻᒪᑕ ᐳᖅᑐᔪᒥᑦ. ᐱᒻᒪᕆᐅᔪᒥᑦ ᐋᓐᓂᕐᔪᐊᕐᓗᓂᓘᓐᓃᑦ ᑐᖁᒍᓐᓇᖅᑐᖅ ᐃᖅᑲᓇᐃᔭᖅᑎ ᐃᔪᒃᑲᖅᐸᑦ ᐳᖅᑐᓂᓕᒻᒥᑦ 
3 ᒦᑕᒥ ᐳᖅᑐᓂᖅᓴᒥᓪᓘᓐᓃᑦ. ᐃᔪᒃᑲᕐᓂᐅᔪᑦ ᐱᒻᒪᕆᐅᓗᐊᖃᑦᑕᖅᑐᑦ ᐃᓪᓗᓕᐅᕐᓂᕐᒧᑦ ᐱᓕᕆᕝᕕᓐᓂᑦ.   
 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑏᑦ ᒪᓕᓪᓚᕆᒋᐊᖃᖅᑎᑦᓯᔪᖅ ᐃᔪᒃᑲᕐᓂᕐᒧᑦ ᓴᐳᔾᔨᓂᕐᒥᑦ 
ᒪᓕᒋᐊᓕᓐᓂᑦ ᓯᖁᒥᑦᓯᓂᕐᒧᑦ. ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑏᑦ ᕿᒥᕐᕈᖃᑦᑕᖅᑐᑦ 
ᓯᖁᒥᑦᓯᓂᐅᔪᓂᑦ ᐃᖅᑲᓇᐃᔭᕐᕕᓐᓂᑦ, ᒪᑐᓯᖃᑦᑕᖅᑐᑦ ᐃᖅᑲᓇᐃᔭᕐᕕᓐᓂᑦ ᖃᓄᐃᓕᐅᕆᐊᑲᓐᓂᕈᑎᖃᖅᓱᑎᓪᓗ. 
ᐃᖅᑲᖅᑐᐃᕖᓪᓗ ᐊᑭᓖᑎᑦᓯᒍᓐᓇᖅᑐᑦ ᐊᑖᓂᑦ ᓄᓇᑦᓯᐊᖅ ᓄᓇᕗᓪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖓᓂᑦ. 
ᐃᖅᑲᓇᐃᔭᕐᕕᐅᔪᑦ ᐊᑭᓖᒋᐊᖃᖅᑎᑕᐅᔪᓐᓇᖅᑐᑦ $500,000 ᐃᖅᑲᓇᐃᔭᖅᑏᓪᓗ ᐊᑭᓖᒋᐊᖃᖅᑎᑕᐅᔪᓐᓇᖅᑐᑦ $50,000. 
 
ᑐᑭᓯᒋᐊᕈᑏᑦ ᖃᐅᔨᒪᔾᔪᑏᓪᓗ 
ᐃᔪᒃᑲᕐᓂᕐᒧᑦ ᓴᐳᔾᔨᓂᕐᒥᑦ ᐱᖁᑏᑦ 
ᐃᖅᑲᓇᐃᔭᖅᑎᓕᒫᑦ ᓄᓇᑦᓯᐊᕐᒥᑦ ᓄᓇᕗᒻᒥᓪᓗ, ᐃᖅᑲᓇᐃᔭᖃᑦᑕᖅᑐᑦ ᐳᖅᑐᓂᓕᓐᓂᑦ 3 ᒦᑕᒥ ᐅᖓᑖᓄᓪᓘᓐᓃᑦ, 
ᐱᑕᖃᖅᑎᓐᓇᒋᑦ ᐃᔪᒃᑲᑦᔭᐃᒃᑯᑎᓂᑦ, ᐊᑐᕆᐊᓖᑦ ᑲᓇᑕᒥ ᐸᖅᑭᑦᓯᔨᓂᑦ ᐱᖁᔭᖓᓄᑦ ᐊᖏᖅᑕᐅᓯᒪᔪᒥᑦ ᐅᑭᐊᑦᓵᒃᑯᑦ 
ᓴᐳᔾᔨᓂᕐᒧᑦ ᐱᖁᑎᓂᑦ. ᑖᒃᑯᐊ ᐃᓚᒋᔭᖃᖅᑐᖅ ᐱᓕᕆᐊᓕᒫᓂᑦ ᖁᓛᓕᐅᕐᓂᕐᒥᑦ ᐋᖅᑭᐅᒪᔪᓂᑦ ᓴᕕᕋᔭᕐᓂᑦ, 
ᐊᕙᑎᓕᐅᕈᑎᓂᑦ, ᐊᔾᔨᐸᓗᖏᓐᓂᓪᓗ ᐱᓕᕆᔨᐅᔪᓂᑦ, ᑕᐃᒪᐃᒻᒪᓪᓕ ᐅᕕᖓᓕᖓᓗᑦ ᖄᖓ.  
 
ᓄᖅᑲᖓᑎᑦᓯᒍᓐᓇᖅᑐᑎᑦ ᐃᔪᒃᑲᕐᓂᕐᒥᑦ: 
• ᐱᕙᒌ1ᓂᕐᒥᑦ ᐊᑐᓕᖅᑎᑦᓯᓂᕐᒥᓪᓗ ᐃᔪᒃᑲᕐᓂᕐᒧᑦ ᓴᐅᔾᔨᓂᕐᒥᑦ 

ᐱᓕᕆᐊᒥᑦ;   
• ᑕᑎᒋᑦᓕᒫᑦ ᓴᓇᒪᒐᓗᐊᕐᒪᖔᑦ ᐊᑐᖅᑕᐅᕙᑦᑐᓄᑦ;   
• ᓇᓗᓇᐃᖅᓯᓗᑎᑦ ᓇᑎᐅᑉ ᐊᒻᒪᓂᓕᒫᖏᑦ 

ᐃᓕᓯᓯᒪᕕᐅᒐᓗᐊᕐᒫᖓᑕ; ᐊᒻᒪᓗ 
• ᐱᓯᒪᑦᓯᓂᕐᒥᑦ ᐱᐅᔪᒥᑦ ᓴᓗᒻᒪᖅᓴᐃᓂᕐᒧᑦ ᐱᓕᕆᐊᒥᑦ.   
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐃᔪᒃᑲᕐᓂᕐᒧᑦ ᓴᐅᔾᔨᓂᕐᒥᑦ, ᖃᐅᔨᒋᐊᓗᑎᑦ 
ᐅᕗᖓ: ᐃᓚᖏᑦ 103-109 ᓄᓇᑦᓯᐊᕐᒥᑦ ᓄᓇᕗᒻᒥᓪᓗ 
ᐃᖅᑲᓇᐃᔭᕐᕕᒻᒥᑦ ᖃᓄᐃᖏᑦᓯᐊᕐᓂᕐᒧᑦ ᐊᑦᑕᖅᓇᖅᑕᐃᓕᒪᓂᕐᒧᓗ 
ᒪᓕᒐᐃᑦ. 
 


